
ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

Хащам lапатан Пулhават хантэт хоl 
яха ёхтыlысат, «Пулhават» национально-
культурной ханты автономия» яlап куща 
пирысат. Кат таl сыс рупитам, тыйм 
верlаl эlты ясаh тусат.

Щи хатl «Наследие» нэпек шавиты хотан 
мохет яха актащисат. Кат таl председателя 
уlам нэ Светлана Петровна Тайшина оlhа 
потар тус: «Муh автономия хоща lоhам 
хоятат пиlан яма рупитсув. Ханты мир 
уlапса, щират-пищат, ясаh шавиты па 
еllы туты ураhан ар версув. Емаh хатlат 
постасув, каш харат lарпитысув, ханты 
хоятlув ханшам нэпекlаl презентацияята 
lэщатсув. 

Ямал муван яlап нётоп щир этас. 
Шимlаh мир ёх эlты уlты, очной 
щиран веlщи утаlтыты питщам, 
энамты хоятат нийlъяh щёрасан 
масайт. Щимащ нётоп там таlан 
«Ямал – территория детства» про-
грамма онтасан оlаh пуш верса.

Оlаh курсан утаlтыты мохет, хой 
антиlаl, ащиlаl касlыман, хуl 
веlман уllат, хой хоттэlаl шимаl 
ох ёша паятаl, щимащ нётопан 
китсайт. Щи охатан уlты хот сахат 
сохаптаты, lуматты сох, ханшты 
юхат, нэпекат lутты рахаl. Щи 

тумпийн, утаlтыты воша па ёхlы 
манты юш сахат маты. 
«Округеван шоши мир ёх эlты 

уlты энамты хоятат иса нётlайт, 
щи вер такан тайlа. Нумасlам, 
няврэмат охан нётты мосlат. Щиты 
lув хотlаl эlты хуван уlты оlаh 
утаlтыты таlэl кеншак манаl», 
– Овс мув шимlаh мир ёх верат 
туты департамент куща нэ Ульяна 
Каленюк ястас.
Хольмаh пеlа йи няврэм охан 

китса. Щит арпелак Хон Петра, Тю-
мень, Екатеринбург па Омск вошата 
утаlтыты манам эвет па похат. 

Ханты автономияя яlап куща пирыса

Утаlтыты питщам энамты няврэмат нётсайт

СВО хоща лялясты ёх хоттэl хоятата 
нётты вер мет такан тайсэв. Хоя ох шукан 
нётты мосас, хоя па аl ям ясаh ястаты. 
Ляль хара мосты пормасат акатсув. Ляль 
эlты ёхи ёхтыlыты хоятат пиlан тохlаhхоп 
ёхаттыйн уйтантысув, ун пумащипа ясаh 
ястыlысув, ям номасан потрэмисув.
Там таlан муh Овс мув шимlаh мир ёх 

верат туты департамент пиlан, яха нётас-
ман верlув туты ураhан, соглашение нэпек 
ханшсув. Щиты, ванты, кущайт онтасан 
шоши хоятlува кеншак нётты питаl. 
Манэман, автономия правление хоща 

уlам ёх, рупатаеl шеhк яма версэl. Щи 
ураhан lувиlаlа ун пумащипа!»
Щаlта Евгений Ильич Ямру па Геннадий 

Павлович Кельчин Пулhават 
уна ювам хоятат эlты камат-
са ясаh ястасhан. Ванты, щи 
хоятhан автономия тыйlтыты 
ураhан, ун онтас версаhан. 
Евгений Ильич мет оlаh ку-
щая ус, Геннадий Павлович 
еша юхатшак председателя 
рупитас.
Ёхтыlыйм хантэт еша ну-

массат, потрэмисат. Щаlта 
автономия кущая Валентин 
Валерьевич Вальгамов пирысэl. 
Щи каркам ху ханты культура 
верат шавиты, еllы туты ар 
вераl. Моlты вер туhа-щира 
lэщатты ураhан хоятат яха 
пиlтащты вохты, ун емаh 
хатlата хоятат яха акатты 
верытаl. Еllы нопса понам 
верlаl эlты тамиты ястас: 
«Ма Пулhаватан уlты хоятат 

емаh хатlата, уна ювам мохет сэма пи-
там хатlата ям номасан яха актащиты, 
мойlаптыты lаhхаlайм. Ляль харан уlты 
мохиlува, семьяйlаlа нётты. Каркам па 
апраh энамты ёха грантовой касапсаята 
пиlтащиты хущты па нэпекlаl туhа-щира 
lэщатты па верты. 
Няврэмlув ин ханты ясаhан ант потарlат, 

щи вер эlты ма ищи самем хошийl. 
Нумасlам, lапат сыс куш йи пуш мосаl 
энамты ёх яха актыlытыя па ханты ясаhан 
lув пиllаlан потарты. Ванты, Пулhават 
хантыlув кутан няврэм утаlтаты ар нопсаh 
хоят, хой ар потар, нэпек тайl, уятlаllы 
хоты мосаl ясhат потарты. Щимащ хоят 
ханты емпас верат ищи яма уятаl».

Валентина Рохтымова ханшам потарhан

Ямал муван Овс мув шимlаh мир ёх 
хоттэlат «Няврэмие сэма питам хатаl эlты 
хуlам таl унты» нэпекан маты питсайт. Щита 
ай няврэмат энмаlты, шавиты верат эlты 
ханшман уllа. 

Вуlыйн касlыман па хуl веlпасlаман уlты 
шоши хоятlув рут ясаhlаlан яlап нэпекан 
lуhатты верытlат, хоты ай няврэмат хуlам 
таl унты энмаlты мосlат. Lув ханты, ур па 
селькуп ясhа толмащман уllа. Щущие хуlам 
таl унты энамты порайl, кашh сыс эlты атэl 
ханшман уllа. Щиты ныlа, муй верты – хун 
lувеl утаlтаты, хоты шавиты. Ай хоятые сэма 
питтыйн мийlыты сохат пиlан щимащ нэпек 
понты питса.
Татьяна Волосовец наука, няврэм утаlтаты 

верат, «Воспитатели России» просвещение хоща 
проектат туhа-щира lэщатты нэ ханшам кни-
га хуват вантман, щи нэпек ханшса. Няврэм 
утаlтаты, леккар верат пиlан рупитты хоятат, 
Овс мув шимlаh мир ёх щи проект пиlан 
таlаh таl рупитсат. Нэпек lэщатам порайн, 
шоши ёх уlапса верат иса артаlасэl.
 

Ин «Ямал» авиакомпанияйн 
2026-мет таlан яhхты кеша би-
летат тыныты питсайт. Ёхатты 
таlан хоlты пеlа манты номас 
ки тайlаты, ин манты юшlана 
lэщатыты верытlаты.

Пулhават эlты Тюмень, 
Москва, Екатеринбург, Ново-
сибирск, Хон Петра, Омск, 
Уфа, Сочи, Минеральные Воды 
па Казань вошата манты би-
летат еlпи тыныты питсайт. 
Новый Уренгой эlты Тюмень, 
Москва, Екатеринбург, Уфа 
унты пурlаты тохlаhхопата, 
Ноябрьск па Натаh эlты Мо-
сква воша, маты отат 2026-мет таlан яlап 
таl тыlащ кимет хатl эlты айкер тыlащ 
хольмаhмет хатl унты яhхты питlат, там 
lапатан lутты рахты питас. 
Хун муй тохlаhхоп хоlта манаl, авиаком-

пания официальной сайтан вантты рахаl. Щи 

Ас нопатты тыlащан Тазов-
ской районан вуlы нёхи lэты 
щира lэщатты няlмет цех 
пуншlа. Щи яlап хорсащты 
хар Мессояха ёхан тайн верман 
уllа.

Хорсащты пора ёхаттыйн, 
нёхи lэщатты хар рупитты 
питщаl. Пушасаl касаlты 

юшат лепан уl, щишан вуlэт 
хув тахая воштаты ант мосаl. 
Тащ шавиты тахайlаl лепан 
хорты вуlэт атэl касаllайт па 
пушаса воштаlайт. Предприятие 
рупитты питты онтасан, хоятат 
ураhан яlап рупитты тахайт 
этlат, район эlты аршак вуlы 
нёхи lэщатты питlа.

Антета па ащета нётоп нэпек

Валентина Рохтымова ханшам потрат

Яlап хорсащты хар пуншlа

Тохlаhхопата билетат тыныты питсайт

тумпийн 2026-мет таlан авиакомпанияйн аршак 
рейс верты вер уl, щимащ айкеlат социальной 
сетятан вантыlыяты. 
Ищиты мосты айкеlат «Ямал» авиакомпания 

официальной сайтан ханшман уllат, билетат 
кассаятан па официальной сайтан тыныlайт.

Няврэмlан энмаlты порайн, тамащ ар 
номас понам нэпек lуhтаты.

Х
ор
: 
С
ве
тл
ан
а 
Т
у
си
д
а

Лялясты 
ёхlув 
нётlайт

Лялясты ёх хоттэl хоятlаl 
пошлина сохаптаты ант питlат. 
Щит, ванты, хун семья уlты 
кеша ох туты хоятэl параl, за-
явление нэпек сута маты порайн. 
Госдума пленарной заседание 
верыlыяман ястаса, Налого-
вой кодекса щимащ яlап щир 
lэщатlа. 
Ляль харан уlты ёха нётты 

кеша, хоlна хуlам законопроект 
lэщатты рупата манаl. СВО вете-
ранат военно-врачебной мосаh па 
военно-лётной комиссияя яhхты 
юшеl охан сохаптаты питlа. Щи 
тумпийн, lув нийlхус таl lовата 
ювам няврэмlаlа ашкуlа етшам 
юпийн, еllы вузата па коллед-
жата утаlтыты манты унты ох 
нётоп маты питlа.

Овс мув шимlаh мир хоятат 
ураhан, яlап таl питщаты вуш 
эlты, постам нэпек щиран яlап 
нётопсайт маты питlайт. Там 
таlан кущайт хуl веlпасlаты 
ёхlув пиlан уйтантысат, щи 
порайн верам потрат эlты ныты 
питса, муй па мосаl уlапса ке-
нашак верты ураhан.

Яlпа lутты нови тут маты 
пормасат сахат 59% ох ёхlы 
маlа, lув тынаl 30 щёрас уlты 
вераl уl. Тутъйиhк сахат 58% 
маlа, таl сыс 12 щёрас туп 
lуhатlа. Щи тумпийн регстан-
дарт щиран йиhкан ущlыты 
порхаh кат пормас, муй па, 
хоят щитат ки lутас, ёхlы хут 
щёрас соlкувайн маlа.
Там еlпийн lапат муни-

ципалитет хоща уlты хуl 
веlпасlаты ёх пиlан кущайт 
уйтантысат. Аратаlан хольмаh 
пеlа кат пуш потар верыlысат. 
Округеван Овс мув шимlаh 
мир хоятат хоща 49 щёрас 
lуhтасаl. Касlыман 17 щё-
рас моlтас хоят яhхаl. Нийl 
тыlащ сыс 5 щёрас хоттэl нё-
топса вус. Хуlам щёрас туп ул 
мийман уса, кат щёрас моlтас 
портунаh lаращ, 630 юх эватты 
карты, 260 кур, 360 нови тут 
маты пормас, 41 щёрас моlтас 
хоlап, нуй па парщин хот 
лаhкты ураhан.
«Региональной стандарт – 

щит архорпи нётопса муh 
шоши хоятlув ураhан. Щи он-
тасан касlыман яhхты мохиlув 
уlапса кеншака йиl. Уйтанты-
мев порайн муh тащан яhхты 
па хуl веlпасlаты ёхlув пиlан 
йи ясhа, йи потра ёхатсув – 

Айкеl сорашак 
мощатты ураhан

Там QR-код хуват 
lоhаты па вантаты, 

муйсыр нётопсайт СВО 
хоща уlты мохета 

маlайт. Щи тумпийн 
нэhlаlа, няврэмlаlа, 
аhкиlаlа па ащиlаlа 
ищи нётопса вуты 

рахаl.

ОБЪЯВЛЕНИЕ

Айкеlат

Яlап таlан – яlап нётопсайт

муй мосаl Овс мув шимlаh 
хоятlува», – шоши мир хоятат 

туhматты верат департамент 
куща Ульяна Каленюк ястас.

Тамащ нётопсайт Ямал муван 
2017-мет таl эlты верlайт. 
Щий хольмаh пеlа няl пормас 
lоhаlман уllа. Щи веран шоши 
хоятlув ох такlы щитат ёша 
паятты верытlат.
Щёхар тыlащ оlаhмет хатl 

вуш эlты Госуслуги хоща 
Овс мув шимlаh мир хоятат 
ураhан маты нётопсайт ханш-
ман уllайт. Ин кашh хоят 
верытаl щий lоhтыты па мосты 
нётопсая нёртыты. Пормасат 
ёхаттэl порайн, мосаl куртаh 
утхота паспорт пиlан яhхты 
па пормасlан вуты. Хой моlты 
щиран Госуслуги хоща lоhты 
ант ки верытаl, ищи утхота 
яhхаты, щита рупитты хоятатан 
ат нётlайты.

Аллина Тоярова ханшам потар

Тимофей Алексеевич Тояров хольмаh моlтас таl хуl веlпасlаl, кашh таl планаl тэкоптаl.

Касlыман яhхты хоятlува аршак ям пормас мосаl. Ванты lув 
таlаh таl хар тахайн уllат.

Пора сора хасяl. Эвета па по- 
хата ин нумасты мосаl, хота 
утаlтыты утсиlат. Ашкуlаятан 
си кеша архорпи уйтантопсайт 
lэсятlайт, утаlтыты тахайт 
эlты хоятат ёхтыlыlат, няврэ-
мат симась тахаята тутlыlайт. 
Округеван шоши мир няврэмат 
еllы утаlтыты ураhан ун рупата 
верlа. 

Там лопасан потрэм энамты ёх 
пиlан рупитты нэ эlты туlэм. 
Сит Елена Ивановна Яркина. 
Lув А.И. Герцен нэмпи РГПУ 
Овс мир ёх Институтан утаlтаты 
хоята уl, уральской ясаh, фоль-
клор па литература кафедрайн 
ассистента па воспитательной 
рупата хуват куся lаhкар нэhа 
рупитаl па верат туl.
Хон Петра воша яhхмем по-

райн, Елена Ивановна пиlан 
уйтантысам па потрэмисам. Хоя 
утаlтыйс, рупатайl эlты каматса 
ясаh ястас: «Ма Lоркуртан энап-
сам, утаlтысам. 2012-мет таlан 
ашкуlа етшамем юпийн, Хон 
Петра воша утаlтыты мантсам. 
Си порайн хоlна Васьёханов 
эlты эви па Питlор эlты пох 
утаlтыты ёхатсаhан.
«Рут ясаh па литература» 

специальность хуват няl таl 
утаlтысам. Си юпийн си ин-
ститутан кат таl сыс «Фило-

(Оlаh шупаl №41 lуhтаlн)

 Саман тайты рупатайl

1990-мет таlан Зоя Ильинич-
на хоттэl хоятlаl пиlан нык 
хасяс. Си порайн КБО хот лап 
пентса, совхозной мастерской 
хося рупитас. Мужийн па хуlам 
няврэмаl сэма питас. Ияха вет. 

Энамты ёх пиlан рупитты нэ

Альбина Тырлина ханшам потарhан

логическое образование в поли-
этнической среде» магистратура 
етшаптасам. Сяlта «Россия хон 
мув мир ёх ясhат» аспиранту-
райн хуlам таl утаlтысам. Сита 
рупитты хасьсам». 
Ханты нэhиев 2019-мет таl 

эlты воспитательной рупата ху-
ват энамты ёх пиlан ар рупата 
вераl. Герценовской университе-
тан манты касапсаятан, вантоп-
саятан, уйтантопсаятан шоши 
мир няврэмат пиlан пиlтасяl. 
«Ар мир ёх уlапса», «Хотаh нэ» 
фестивальhан, вош ашкуlаятан 
утаlтыты няврэмата ханты ёх 

уlапса, щират-пищат эlты энам-
ты ёх пиlан потартlат, альlат. 
Хон Петра вошан уlты Арктика 
комитет пиlан яха рупитlат. 
Там таlан комитетан lэсятам 
уйтантопсаятан Овс мув мон-
сят этаlтыман усат. Няврэмат 
Ленинградской областя, Москва 
воша «Сокровища Севера» ван-
топсая яhхlат. 
Си рупата тумпийн, Елена Ива-

новна волонтёрской, кураторской 
рупата туl, няврэмат ханты ясhа 
утаlтаl. Lапат таl приёмной 
комиссияйн рупитас. Там пуш 
округев эlты хуl веlпасlаман 

Туса вератты Айвош нэ 
Там лопасан потрэм туса вератты нэhев Зоя Ильинич-

на Сандрина (Ребась) эlты еllы туlэм. Lув ай пора эlты 
аhкеlан ёнтасты утаlтаса. Муй иса ёнтты хошаl. Сикуш ин 
пенсияйн уl, туп аl ант омасаl, рупатайlы ант уllыйl.

1995-мет таl эlты леккар хотан 
санитаркая няврэм отделенияйн 
lапатхосьяh таl рупитас.  
Ин сютсяман уl. Туп ёlан 

аl ант омасаl. Ёмвош окру-
ган, Пулhаватан па Мужийн 
манты емаh хатlатан ёнтам 
пормасlаl тыныllы. Саман тай-
ты рупатайl эlты мет самаhа 
потартаl: «Рупитмем порайн, 
отпуска этlымеман, Приобье, 
Суматвошан, Няганян ёнтам 
буркайlам тынысlам. Юхат 
похhаlаман таl юш хуват ма-
шинайн тутlысайм. 
Хасям тыlасян похем пиlан 

пароман яhхсаман. Ёмвош округ 
вошатан емаh хатlат маныlысат. 
Ханшlтантысув, палаткайн 
масаюв, сита lойсув. Ёмвош 
округан хошам курпат вайт па 

буркайт ёнтты хоят антом. Lув 
симась хоятат каншlат. Кашh 
порайн вохlайм. 
Ма ин ун хоят, няврэм бур-

кайт, нэ, ёх хоят курпат вайт 
ёнтlам. Кевн яhхмем порайн, 
сахат, моlщаhат, вайт, тупрат 
иса ёнтыlысам.  
Кепlат Харсойма lутты яh- 

хиlыlам. Каматса пуш Бело-
ярск курта тутlысайм, венш-
сохат па кепlат lутыlысам. 
Буркайт ёнтты еlпийн, кепlат 
lэсятты мосlат. Хус, хольмаh 
яха акатlам. Ихорпи отат атэl 
lэсятlаllам. Иса лэпак войн 
нёсытман уllат. Си вой ёш 
хося кен. Сяlта па ётлапlэм. 
Йи бурка тэlа катхосьяh кепаl 
мосаl. Иса щелат ат усат. Щи 
порайн мет яма тыйlат. Нийl 

па вуlы тащан яhхты хоттэlат 
эlты А.И. Герцен нэмпи Инсти-
тута вет няврэм утаlтыты ёхтас. 
Lув кутэlан йи ханты эви. Сит 
Оксана Вячеславовна Куйбина 
Салемал курт эlты. 
Хон Петра вошан Овс мир ёх 

Институтан рут па русь ясаh, 
литература, культурология па па 
специальностят хуват утаlтыты 
рахаl. Комиссия хося ханты хоя-
тэв уl, моlты нётопса па айкеl 
ки мосаl, Елена Ивановна эlты 
инсясты рахаl. 

ун кепаl эlты па бурка тэl 
ёнтты рахаl. 
Ин кепlат тынаhа тыныlайт. 

Lутты па тынlы вохlат. Там 
порайн бурка шимаl lутты 
питса. Таllаl мелка йисат 
па архорпи хошам сопекат 
тутlыlайт.  
Катра порайн, вуlы хотан 

яhхмеман, шеhк иськи ус. Ин 
симась иськи ант вантыlыlув. 
Онасан манlан, еl пелкаl ант 
па ныlа. Ситы си ай няврэмат 
пиlан касlысув. Ас тум пелка 
– Хашкурта яhхиlысув. Васьё-
ханов па Мужи вош тащат тохи 
китыlысайт. Сита порвой ар, 
вуlыlув яма lэlат». 
Зоя Ильинична, еllы пеlа 

тумтака уlа, саман тайты 
рупатаен еllы тува. Ханты 
хоятlув, катра пора эlты тай-
ты уlапсайlув, хошты верlув 
шавияlан па еllы туваlан, 
энамты ёхlув, няврэмlув, хи- 
lыlув утаlтаlан. 

Зоя Ильинична аhкеl-асеl 
шуhат уlам хот хоlна lойl. 

Елена 
Ивановна 
Яркина.

– Марина Викторовна, матты 
айкеl тува, муй щирн тата 
куща нэhа йисан?
– Ма ин округев Ремёслайт 

хотн Ёмвошн куща нэhа уllам 
па рупитlам. Тамащ таха хоща 
куща нэhа уlтыя ма нэмоlты хо-
ятн ант па вохиlысайм. Хун тата 
уlам куща нэhев пенсияя манас, 
щи порайн ма арсыр мосты нэ-
пекат ияха акатсам па конкурс 
верам тахая щитат масам. Щаlта 
щи вер тумпийн, манэм япсыена 
уйтты хоятат, щит ар пелак иса 
хантэт, социальной сеть тахаята 
ямкем арат ям ясаh китсат, lуlан 
ма там Ремёслайт хот куща нэhа ат 
пирысайм. Ма хоlна ант па нумассам, 
хоты щи арат хатнэху ма урhема щи арат 
ям айкеl lэщатl.
Щи вер ураhан кашh хоята туп ям вуща 

ясhат ястатыя шеhк lаhхаlам.
– Хун па наh тата яlап рупатайн Ёмвошн 

куща нэ щирн рупитты питщасан?
– Ас потты тыlащ 25-мет хатl вуш эlты 

2024-мет таlн тата рупиттыя щи питсам. 
Хун па ма тый ёхатсам, ямкем арат ар 
рупитты таха ус. Ванта, там тахайн уlам 
куща нэhев па lув пуляh рут ёхlаl-нэhlаl 
аратэlн па тахая рупиттыя мантсат. 
Щи вер ураhан ма таlтэlн хащам тахая-

та ямкем арат яlап хоятат арсыр рупатайт 
верты щиратн каншсам. Ин ма вутщиlам 
ястатыя, хоты муй арат хатнэху муhев па 
мосас, щи арат тамхатl мощатсув. Там 
кутн аратэlн ма пиlэмн 30 хатнэху арсыр 
вер туса вераl. Муh хощаев, па катра иты, 
экспедиционно-выставочной, организационно-
информационной, исследовательско-творчес- 
кой тахайт уllат муй рупитlат. 
Щи тахайт шеhк хувн тата версайт. Ма 

нумасlам, хоты lый рупата щирlаl еша па 
хорасаhа еllы пеlа lэщаттыя рахlат. Муh 
тата шеhк lаhхаlув, lуlан Ремёслайт хотэв 

Ханты мир уlапсаев туlув, 
хорамlув альlув

Хащам ятан Ремёслайт хот хоща Ёмвошн наука щирн мир-
хот ус, мата от, верам пораятн арсыр куртат-вошат эlты ёх-
там хоятат lов эlты пормасат эватты утаlтасайт. Щи верат 
юпийн муh Ремёслайт хот куща нэ Марина Викторовна Ка-

бакова (Молданова) пиlн ияха уйтантысув па инщассув, 
муй щирн рупатайl манl.

рупата верlув умща па 
кашh пуш иса мосман 
Югра мувев хоятатн 
еllы ат тайсайт. Ма 
па ищиты lаhхаlам, 
lуlан ханты мир ве-
рантты верlув ант ёрэ-
масайт па еllы пеlа 
айшак хоятlувн ат 
тусайт. Мет оlаhан 
муh тата йис пор-
масат lэщаттыя 
па lуматты сохат 
хорамаhа ёнттыя 
щират эlты ищиты 
кашh пуш нумасlув, 
арсыр пормасаh па 
lуматсохаh ван-
топсайт верlув. 

Щи отат онтасн, ванта, 
ванlтаlув, муй щирн 
катра хантэт муй ар-
сыр па мират йис 
пораятн там Югра 
мувевн усат, муй 
иты хуl па вой 
веlпасlасат.
– Марина Вик-

торовна, наh тый 
куща нэ щирн 
ёх а тм ен в уш 
эlты моlты ун 
пормасаh ван-
топсайт па уй-
т а н т о п с а й т 
верантты ёхат-
нэhат ураhан, 
аl па, округе-

Мария Викторовна Кабакова 
(Молданова)

Ханты нэhат lуматты сохат Ёмвош 
Ремёслайт хотн. 

Lов эlты пормасат эваттыя хоятат мирхотэl 
манам пораятн Ремёслайт хотъятн.                  

ван уlты хоятат ураhан верыlысан, 
муй щирн lый усат?
– Муh округев Ремёслайт хотн 

ям ар щимащ уйтантопсайт иса щи 
lэщатlув.
Щиты лыпат тыlащн «Форум ма-

стеров обских угров» тата верыlысув. 
Lувеl нэман Мувтэl шоши мират 
хатlа мин юкантысэв. Щиhанща щи 
ун емаh хатl ураhан «Туса верантты 
хатнэху» нэмпи пормасаh па lумат 
сохаh вантопса пуншиlысув. Катра щи-
мащ вантопса ищи кашh таl сыс ван 
хатlап тыlащ порайн Ремёслайт хотэвн 
округ lоватан верыlыса. Щи пораятн, 
ванта, таl юшат япсыена хоlна ант 
па версайт. Щимащ верат ураhан ар 
пелак хатнэху тый, Ёмвоша, ёхаттыя 
ищипа ант па верытас. Муh округев 
Ремёслайт хотэвн рупитты хоятат еша 
нумассув па лыпат тыlащн там «Туса 
верантты хатнэху» вантопса япсыена 
вертыя питсув. Щи верэв ураhан 80 
верантты ёхат-нэhат там пуш окру-
гев арсыр тахайт эlты муh хощаева 
ёхтыlысат. Lый па аратэlн усат: Нови 
саhхам, Суматвош, Сорханl, Нижне-
вартовской, Нефтеюганской, Ёмвош 
районат па Ёмвошев эlты.   

Владимир Енов ханшам потар

Кашh куртан ханты хоятlув 
арпелак хуl веlман рупитlат. 
Ай пора эlты асиlаlа нётсат. 
Симась хоятат кутан Василий 
Макарович Кондыгин. 

Там мосванан Вантыкурта 
яhхсам, потрэмисман. Ханты 
хоятlув уlапсаеl, рупатаеl 
эlты шеhк ант потартlат. Ка-
матса ясаh иси па ястас: «Ма 
1972-мет таl эlты рупитты пит-
сам. Си порайн хутхосьяh таl 
lоват усам, асема нётсам. 1978-
мет таl эlты ийимем пиlан яха 
хуl веlпасlаты питсаман. Катра 
порайн хуl ар ус. Сух, мохсаh, 
вунш хойlыйс. Lуh сыс планэв 
тэкоптыlысэв, хутхосьяh па ар-
шак тоннайн мийlысув. 
Катра порайн Ун Асан Сух 

нэмпи ноптаlты панан нийl-
яртъяh бударкайн пелтасьман 
ноптаlсув. Сита 2013-мет таl 
унты рупитсув. Ванан хоlна 
Тови курт па Новковской панhан 
уllаhан. Хот щуh пухар, Хоп 
этты, Нумlоров пухар панатан 

Ар таl хуl 
веlпасlаман 

уlты мохиlув

иса Вантыкурта lуhтасты хуl 
веlпасlаты ёх рупитсат. Сит 
Ковшинат, Шияноват па Кон-
дыгинат. 
Хун мохсаh мосятты ант рах- 

Хуl веlты вер – 
lув уlапсайl

Вячеслав Устинович Тояров 
хольмаh моlтас таl хуl веlман 
уl, 1991-мет таl эlты рупитаl. 
Асеlа ай пора эlты нётас. Имеl 
Наталья Григорьевна пиlан хуl 
веlман яhхlаhан. Рутlаlан па 
нётlа. 

Ай тахайт потты тыlась катхосьяhмет хатаlан 
сельской хозяйство хося рупитты ёх емаh хатlэl 
постасат. Хуl, вой веlпасlаты хоятат па тохи 
lуhтасlат. Там лопасан Горковской рыбозаводан 
ар таl хуl веlпасlаман уlты хоятат эlты потрэм 
туlэм. Сит Зинаида Васильевна па Василий Макарович 
Кондыгинhан, Вячеслав Устинович па Наталья Григо-
рьевна Тояровhан. 

Вантыкуртаh каркам хоятhан

Зинаида Васильевна па Василий Макарович Кондыгинhан хоlап вантlаhан. 

Макар Васильевич Кондыгин 
хоlпаl туты сыс lавlасаl.

ты питас, сарах па пышьян 
масув. Ин lоратан питы хуlа 
хоlпат понlув. Lуhан па сусан 
пышьян мосятlув. Там пуш 
сорт, мевты антом ус. Сарах ай-

шукие хойlыйс. Каматса тонна 
мийlысув». 
Василий Макарович па Зи-

наида Васильевна хувн пен-
сияйн уllаhан. Рупитман сыс 

ар таха эlты ишакты нэпекан 
юкантман усhан, мойlапса охан 
мийlысайhан. 
Василий Макарович похhаlаl 

хуl веlпасlаман уllаhан. Lын 
па хув тэlан рупитlаhан. Ма-
кар ун похаl армияя манты 
еlпийн рупитты питас, асеlа 
нётас. Хус моlтас таlа йис, 
хоты хуl веlман уl. Вася ай 
похаl 2006-мет таl эlты рыбака 
lуhтасаl. Асеl ин ай похаlа 
хуl мосятты нётаl. Хасям 
таlатан па там пуш lуh сыс 
планэl тэкоптасэl. 

Альбина Тырлина ханшам потар

Там порайн хуl шимlа йис, 
туп хуl веlпасlаты хоятат 
ситы си рупитlат, планlаl 
тэкоптаlат. План хуват таl 
сыс хуlамхосьяh тонна хуl 
маты мосас. Туп ханты хоятэв 
аршак хуl мийlыйl. 2022-

мет таlан хольмаh пеlа няl 
тонна мас, 2023-мет таlан – 
няlхосьяh, 2024-мет таlан – 
нийlхус.
Хасям lапатан Саhхамкуртаh 

мохет касаlсат. Lуhан lув 
Хишпанан хуl веlман уllат. 
Сусан, таl уlты тахаеlа ёхlы 
манlат. Куртаh хоятlаl Вячес-
лав Устинович lув катьраlан 
тутlыllы. Хоты lув ястас: 
«Ма Саhхамкуртан сэма пит-
сам, сита имем Наталья Григо-
рьевна пиlан уllаман. Аhкем-
асем, овращlам-щащиlам сита 
усат. Хуl, вой веlман уllув. 
Вой паятты ураhан лицензияйн 
мийlыlаюв. Ун вой мосятты 
ураhан заявка ханшlув». 
Вячеслав Устинович вой, 

хуl веlпасlаты тахайlаl яма 
уятlаllы, мосмаhа тайlаllы. 
Lэваса вой ант паятаl, lэты ке-
ман хуl мосятаl. Яма рупиттаl 
ураhан, арсыр мойlапса нэпе-
кан юкантман уl. «Заслужен-
ный работник рыбного хозяй-
ства ЯНАО» нэм тайl. 

Вячеслав Устинович па Наталья Григорьевна Тояровhан 
lашкупа хуl маlhан

Хоlпан сыстаптаlhан. 

(Оlаh шупаl №41 lуhтаlн)

Имоlтыйн аlаhсахата щи йиl. Ун похаl 
иllы пеlа вантыlыйl: «Иlан йиhк па хус 
хоlна тэlыена хащас». Щаlта пох щимащ 
номасн ёхатса: «Мукарэh пиращ ими аl щиты 
нэман манэм щи йиhкаh хусат нох амартыя 
тый китас, lув аl щиты ма еlпеман няхас, 
муй щирн щи арат йиhкаh хусат нох амарты 
рахаl?» Щитаlн ун похаl воlаh ликан ёхат-
са, нюки кеlаl па кев путаl еl вощкасlы па 
сора-сора ёхlы пеlа шушмас. Ёхи ёхатмаlн, 
аhкеl ими lувеlа иса нэмоlты ант па ястас, 
туп охаl иllы пеlа нюрамтсаlы.
Щиhанща кутап похаl хув мувата-йиhката 

ойh па тащаh уlапса lувеl каншты еllы 
пеlа шушмас. Мантаl еlпийн ищиты аhкеl 
имийн нянян маса па щиты ястаса:  
 – Там нянен щи порайн lэтыя верытlэн, 

хун шеhк самен вохтыя питlа. Хун lувеl 
таlаhтэlн ёхи lэlэн, щит яlпа ям арат 
юран-щёман наh япсыена ёхатlайн па кашh 
lавартаh вер еllы туhа-щира па иса вещката 
lэщатlан па верlан! 
Хув муй ван кут кутап похаl еllы шушас 

па еша уlты па самаl вохты питса. Щаlта 
lув аhкеl ими мийм нянь патан вуйм хираl 
эlты нох таlсаlы. Няняl иса нох сормаl, 
хоlна пеhкатн порэматы lувеl ант па рахас. 
Кутап похаl аhкеl ими пеlа шеhк ликащас 
па lув верам няняl еllы юватсаlы па мет 
такан манам юшаl хуватн шушмас. 
Щиты шуштаl муй мантаl щирн юш 

йираlн омастыя ай паварт хота lув щи ёхатl. 
Ай паварт хот пуhlаlн карты кеlан иl ярам 
амп такан lув пеlайl хораттыя керlаl. Lув 
хоратты сыйl хуlман, хот ов эlты шаншаl 
иl мукарlам пиращ ими этмаl па ханты 
похаl пиlн вуща вераl, щиты lувеl ин 
ястыlыйl, потартыйl:  
– Ма хотэм lыпия lоhа-сары, аl па, самен 

вохlа, lэтыя-йинщтыя lаhхаlайн!
Щиhанща ханты пох мукарэh шаншаh пи-

ращ имийн япсыена lапатlа-йинщlтаlа па 
юхат щимащ ясhатан щи ястыlыlа:

Аhки ясаh

– Ма яма уйтlэм, хоты наh ойh па тащаh 
уlапса щир каншты ёхатсан.
Ма хотэм шанш пелакн мув эlты верам 

вус тайlам, lув йиhкан лап амартса. 
Наhена щи мув вусэмн уlты йиhкат 

хоlыена кев путэмн нох амарты мосlат.
Щиhанща щита наh шеhк ар хус 

шияlаlан. Там яlпа этты атэв сыс йиhкан 
уlты хусат хоlыена нох ки амарlан, щи 
порайн наh ойен па тащаh уlапсаен ищи 
курамн уйтlэн! 
– Я-а-а, щит хоты муй lавартаh рупата 

хун, ма ищи курамн щит верlэм, – еша 
ишканщман па мув эlты ёхтам кутап пох 
мукарэh пиращ имеlа ястас.
Хун етна пелка йиl, кутап пох нюки 

кеl, кев путаl аlэмаl па мукарэh имеl 
хот шанша мув вус эlты йиhк хоща уlты 
хусат нох амартыя щи манаl.
Шеhк ар хус йиhкат пиlн lув нох 

амартас. Пора-порайн мув вус пеlа иllы 
вантыlыйl: «Кай! Щита хоlна шеhк ар 

хус йиhк lыпийн уlтаl». Щаlта ин кутап 
похаl воlаh ликан ёхатса, нюки кеlаl па 
кев путаl еllы вощкасlы па сора-сора 
ёхlы пеlа шушмас. Ёхи ёхатмаlн, аhкеl 
ими lувеlа иса нэмоlты ант па ястас, туп 
охаl иllы пеlа нюрамтсаlы.
Щиhанща мет ай похаl хув мувата-

йиhката ойh уlапса lувеlа каншты еllы 
пеlа шушмас. Ищиты аhкеlан нянян маса 
па ястаса, lуlан яйhаlаl иты нэмоlты 
вер ант верас, па верытты кемаlн вещкат 
хоята ат хащас па рупитас.
Мет ай похаl ищи мукарэh шаншаh пи-

ращ ими пиlн уйтантыйс. Туп lув аhкеl 
мийм щёрэм няняl lэс па щитаlн пиращ 
имеl хот шанш пелак мув вус эlты йиhкаh 
хусат нох амартыя питщас. Таlаh ат lув 
рупитас па хусат йиhкат пиlн хоlыена 
нох амартас.
Имоlтыйн аlаhсахат мукарэh пиращ ими 

lув хощайl ёхтас па тамиты ястас: 
– Похие, наh шеhк воlаh вер версан! 

Йис пораятн тарам меhк тата ус, lув аl 
хоятат тайм муват-йиhкат, вуlы тащат, 
хуlат, иlта яhхты войт па тохlаh войт 
там мув иlпийн япсыена иl ханятсаlы. 
Lув тайм самаl па тата йиhкаh хусат кутн 
иl ханятысlы. Наh, ванта, йиhкат пиlн 
щи хусат, муйт нох таlсан па руваh хатаl 
найн меhк икен самаl нох lавемаса. Ин 
муй арат тащ lув тата тайиlыйс, хоlыена 
наhена питсат!
Мукарэh пиращ ими ясhат хуlман, мет 

ай пох шеhк нох амтас, арсыр муватн-
йиhкатн уlам хоятат ияха актас па меhк 
икеl иl ханятыйм хуlаh-вояh муй вуlэh 
тащат хоlыена лакки ортас. Нушая уlтыя 
ёхат-нэhат кутн lув аhкеl ими шияlас па 
хув lув пеlайl вантас. Щит аhкеlн хоята 
энмаlса, яма уlты номасн еllы юкантса. 
Щи ураhан ойh па тащаh уlапса мощатас. 
Нуша ант тайты уlапса уl. Щи. 

Владимир Енов 
lэщатсаllы Х

Потрат

Әй ԓатнә ԓэӈкарлиӈки панә 
внт питәӈкәли њуԓ вӓԓәӽтәккән. 
Панә љаљәксәтаӽә йәӽәт. Ти трәм 
тӽԓәӈ войӽәт панә йуӽ нт войӽәт. 
Љаљнам мәнтаӽә йәӽәт. Панә ти 
внт войӽәт йвтәт: тэми йуӽнә 
омәсԓ карәс-ики. Ԓәӽ вӧвԓаԓ әнтә 
йвәтԓәт. Ԓәӽ нмәӄсәԓәт, тт 
соӽит нӄ питтаӽә. Панә ԓэӈкар 
твәнам киты.
– Нӱӈ, – мәттә, – йвин, твә 
йуӽнә омәстаԓ соӽит, нӱӈ йвин 
нӄ ӄуӈта йуӽа, панә тўӽәԓԓаԓ-
пунԓаԓ ыԓә ԓртыԓа.

Йвинӽә йәӽ, панә карәс-ики 
твә ымәԓ, панә ԓэӈкар твә 
ӄуӈәт. Панә тўӽәԓԓаԓ-пунԓаԓ 
ыԓә ԓртат. Аԓәӈ љаљәксәтаӽә 
йәӽәт. Карәс-ики кӱҷ ыԓнам 
прәӽԓәтаӽә йәӽ, ӓԓә ыԓнам 
кӧрәӽ. Тӽԓәӽ-пунԓәӽ ӓԓә ыԓнам 
кӧрәӽ. Љаљәксәт, љаљәксәт панә 
ар сӈнам нӱрәӽтәт.

Ҷымәԓ вԓи, панә әй ԓатнә 
ту тоӽийи ӄӑнтәк ӄө мәнәԓ, 
ӄуԓ-войәӽ кәнҷҷә ӄө. Вуԓтәӽ: 
тэми йуӽнә омәсԓ ту карәс-ики. 
Тӽԓәӽ-пунԓәӽ, ԓвԓәӽ-сомԓәӽ. 
Ԓӱвнә, пәрӽи кирәӽԓәӽ, панә 
йӓвәттаӽә йәӽиԓәӽ. Кӱҷ йӓвәттаӽә 

Моӄи ӄвән туминт вӓр вԓ. Тэм тоӽэвнә, 
пуӽԓэв ӄутәӈнә, ԓӈ пуӽԓэв ӄутәӈнә Пиӈ ури 
вӑԓәԓ. Йәмат әнәԓ ури, Аӽән тм пӓләкнә вӑԓтә 
ури. Ту ури тйнә ӄот мәӽ вӑԓәԓ. Внт твә 
ӄӑнәԓ. Ту внт өвтынә моӄи йыс унәԓта, ӄв 
унәԓта вӑԓтә ӄот мәӽ. Әй мәта ԓатнә, әнтә пә 
ҷәкә ӄвән, әй ики вԓ. Ики айәм-китәм вԓмаԓ 
ԓатнә. Ма нӓмәԓ твә йраӽԓэм. Мӱвә урә? 
Тэм йыс йаӽнә моњтиԓмаԓ ԓатнә, нӓмәԓ уҷнат 
ӓрәӽԓәԓи ту ӄө. Тт мӱв васәккәмин йӑӈӄиләӽ, 
мӱвә ӄоԓәп ӄҷаӽтәмин, ԓӓйәӽ. Мӱвәԓи ӑнта 
вӓрмин ту ури тйнә вԓ. Панә ту ури тйнә 
вӑԓмаԓнә, ту ури сәй пӓләкнә вԓ. Мӱвәԓи ԓӱв 
ӑнта ту вӓрмин. Панә ту внт ури тм пӓләки, 
ту ӄот мәӽ йӓҷәӽи әй мәта ԓатнә әй мәта ԓуӈӄ 
ими твә нык ӓсԓәмтәӽ, урийа, урийа йәӈка, ури 
йәӈк пота. Панә ту иминә ти вуӽи. Йастәԓ:
– Тәӽә йӱва! Мантэм йӱва!

Панә ту ӄө ӄты йәӽ. Нмәӄсәӽәԓ (њур 
њырӽәннат вԓ): «Тэм њур њырӽәԓам төӽә 
мӑрԓиӽән, йәӈк ӱԓты мәнтам ԓатнә. Йа, 
њырӽәԓам иԓә вәӽәԓԓам». Панә њур њырәԓ иԓә 

вәйтәӽ. Сур њурԓаԓ-уҷԓаԓ иԓә ыӊәт. Сар њырәԓ 
иԓә ыӊәт. Панә әй њырәԓ иԓә вәйтәӽ. Панә 
киммәт њырәԓ иԓә вәтаӽә раӈипәӽ. Төп киммәт 
њырәԓнә сур њурәԓ иԓә вәй, иԓә ӓсәԓ, панә ту 
ԓатнә нмәӄсәӽәԓ: «Тэми ма мӱвә вӓрәнтәԓәм? 
Ма мӱват ти внт ԓуӈӄ иминам ли мӱвә ӓвинам 
ли мәнԓәм? Ма ӄӑнтәк ӄө всәм!» Панә ту ԓатнә 
ту киммәт њырәԓ өс твә йӱртәӽ. Панә ту иԓә 
вәйәм њырәԓ нӄ пуԓ. Панә ту иминам йастәӽ, 
мӱвә њӑвмиԓәԓ:
– Ма әнтә йӱԓәм нӱӈатынам. Тӑӄа мант йӑӄә 
әсԓа! Йӱтә киҷәм әнтэм тэнам.

Панә пә ту иминә өс әнтә вуӽи. Панә йӑӄәнам 
йӱв. Йӑӄә йвәтмаԓа, ту йисӈәԓ нӄ йастәԓәӽ 
йаӽа. Ту нпәтнә йа ар йасәӈ тэм әсэӽ йаӽ 
ӓрәӽԓәӽԓәт. Мәттә, внт ԓуӈӄнә мәта ӄө воӽԓи 
ӄунтә, йәӈк ӱԓты, ӑнтаӄә пә ԓор ӱԓты, мӱвә йӑвән 
уҷ ӱԓты воӽԓи ӄунтә, ту ӄө мәнәԓ ту йӑвән ӱԓты. 
Твәнә мәнәԓ, ӓԓә йӑвән өвтыйи, ԓор өвтыйи, 
ӓԓә мәӽ өвтыйи мәнәԓ. Ту йәӈка әнтә мӑраӽԓәԓ. 
Туминт, мәттә, вӓрәт вԓәт. Моӄи ӄԓнә йыс 
йаӽнә виҷә пә ти йасӈәт ӓрәӽԓәӽәԓԓат.

Карәс икиСУРГУТСКИЙ
ДИАЛЕКТ

вӓртәӽ, тэми тп йәпәӽликкә йәӽ. 
Нмәӄсәԓ: «Ма ту тп йәпәӽәлийи 
мӱвәԓи воӽԓәм. Ԓӱвә омәсԓ, ԓӱвә 
вӑԓԓ».

Сарнам кӱҷ мән, тэми пәрӽи 
ӓӈкрәмтәӽ, өс карәс-икиӽә йәӽ. Өс 
лӓӈк-йӑвәԓ нӄ иԓәм, йӓвәттаӽә 
вӓртәӽ. Тэми өс тп йәпәӽликкә 
йәӽ. Өс ӄөԓәммәтӽә мән, пәрӽинам 

ӓӈкрәмтәӽ, өс карәс-ики тт 
омәсԓ. Өс йӓвәттаӽә вӓртәӽ, өс 
ай войӽәликкә йәӽ. «Өс мӱвәԓи 
воӽԓәм, сарнам мәнԓәм».

Пырнә айвойӽәли йта йӑӄә 
тувтәӽ, пуӽԓәԓа. Äнәмтәтәӽ, 
тт ԓиттат – уҷ ԓапәтԓәтәӽ. Ту 
айвойӽәли ӓнәмтаӽә йәӽ. А, өс ту 
йәӽ, карәс-икиӽә йәӽ. Äнәмтәтаӽә 

Людмила Каюкова ханшам потарӈан

вӓртәӽ. Тӽәԓнә-пуннә ӓнми. Панә 
әй ԓатнә йастәԓ:
– Йа, нӱӈ мант ӓнмән. Ма нӱӈат 
нӄ аԓәмтәм. Нөмән аԓтыԓтәм 
ҷымәԓ. Ма өвтэма ымԓа.

Ԓӱвә ԓӱв өвтыԓа ымәԓ, панә 
тувтәӽ. Әй ԓатнә ҷымәԓ мән, тэм 
ыԓә йӓвәттәӽ. Панә ту ӄө ыԓнам 
кӧрәӽ. Тэми нмәӄсәԓ: «Ма ти 
пәтам тэт йвәт». Тэм мәӽа әнтә 
йвәт, твә мән, өс твә умәттәӽ. 
Панә сарнам мән, йӑӄә тувтәӽ. 
Пыр ӄӑтәԓнә өс мәнԓи, мәттә. Өс 
мәнӽән, өс мәӽи нӄ ӓԓмәӽтәккән, 
панә ыԓнам йӓвәттәӽ. Ыԓнам 
йӓвәттәӽ, тм ӄө мәӽа йвәттаӽә 
йәӽ, панә өс нӄ иԓмәӽтәтәӽ, 
сарнам мән. Өс йӑӄә тувтәӽ.

Панә өс мәнԓи, мәттә. Өс мәнӽән. 
вәрӽә мата нӄ ӓԓәмтәккән, панә 
өс ыԓнам йӓвәттәӽ. Ту ӄӑнтәк ӄө 
нмәӄсәԓ: «Тэм роснә ԓӱв пәтам 
эт пә ти вԓ». Мәӽа ҷымәԓ әнтә 
йвәт, панә өс нӄ иԓмәӽтәтәӽ. 
Йӑӄә тувтәӽ, панә йастәԓ:

– Нӱӈ мант ӄөԓәмпа ӄөт ыԓә 
вӓԓән, ма нӱӈат әтә ӄөԓәмпа ӄөт 
ыԓә вӓԓәм.

Сарнам йәмӽә вӑԓтаӽә йәккән.

 Пиӈ уринә вӑԓәм вӓр

